
ФАРҒОНА ВОДИЙСИДА ТАБИИЙ ҲОЛДА ТАРҚАЛГАН  

SPIRAEA PILOSA FRANCH. (ROSACEAE) ҲАҚИДА 

 

Даминова Назокат Эркинбоевна1,

Хошимов Хушбахт Рустамжон ўғли2.

Ўзбекистон Республикаси Фанлар академияси Ботаника институти 

таянч докторанти.

Наманган Давлат Университети таянч докторанти.

Аннотация: Мақолада, Spiraea pilosa турининг Фарғона водийсида 

географик тарқалиши, тур иштирокидаги ўсимлик жамоаларининг 

флора таркибининг таҳлили келтирилди. Ўзбекистон Миллий гербарийси 

(TASH) ва 2020-2021 йиллар оралиғида олиб борилган мақсадли дала 

тадқиқотлари давомида йиғилган гербарий маълумотлари асосида 

турнинг маҳаллий популяцияларини тарқалишини акс этттирувчи 

харита тузилди ва ваучер маълумотлари киритилди.

Калит сўзлар. Spiraea pilosa, Rosaceae, формация, ассоциация, 

ArcG IS, ТАSH, Maxent, MAPS.ME.

Кириш

Сўнги йилларда

Ўзбекистондаги махаллий 

флораларни ҳар томонлама 

ўрганиш борасида кенг кўламли 

геоботаник (Абдураимов, 2017, 

Азимов, 2019, Шомуродов, 2019) ва 

флористик (Тожибаев, 2010; 

Каримов, 2016; Батошов, 2016; 

Тургинов, 2017; Азимова, 2018; 

Эсанов, 2018) мақсадли 

тадқиқотлар кўлами ортиб 

бормоқда. Натижада маҳаллий 

биологик хилма-хиллик, хусусан, 

ўсимлик турлари таркибини 

аниқлаш, ундаги маълум бир 

гуруҳга мансуб бўлган ўсимликлар 

популяциясининг ҳолати, табиий 

заҳиралари, экологик омиллар 

таъсирида турларнинг тарқалиш 

динамикасини ўзгариши, 

антропоген омилларнинг таъсир 

ўтказиш жараѐнида айрим ўсимлик 

турларининг йўқ бўлиб кетиш

сабаблари ўрганилиб келинмоқда 

(11: 1105; 12: 1533). 

Бундай тадқиқотлар ўсимлик 

дунѐси объектларини 

биоҳужжатлаш-тиришга янада 

катта эътибор қаратиш 

лозимлигини талаб этади. Шундай 

тадқиқотлардан бири ―Фарғона 

водийси дарахт ва 

бутазорларининг ҳозирги ҳолати‖ 

мавзусида амалга оширилмоқда. 

Spiraea L. туркуми вакиллари 

турли муҳит шароитларга мослаша 

олганлиги сабабли Европа ва 

Марказий Осиѐда кенг тарқалган. 

Туркумнинг ер юзида 80-100 тур 

тарқалган бўлиб (10: 2086-2087; 

13), СССР флорасида 22 та, Ўрта 

Осиѐда 10 та тури тарқалган, 

шулардан 5 таси Ўзбекистон 

флорасида учрайди (5: 259-263; 6: 

283-305; 8: 119-123;).  

Фарғона водийси Ўрта 

Осиѐдаги тоғлар орасида 

жойлашган йирик тоғ оралиғи 

ботиқларидан бири ҳисобланади. 

Водий шимолида Тиѐн-Шон, 

жанубида Помир-Олой тоғ 

тизмалари билан ўралган. Фарғона 

водийсининг Ўзбекистон 

Республикасига тегишли қисми 

Қурама, Чотқол ва Олой 

тизмаларига, маъмурий жиҳатдан 

Наманган, Фарғона ва Андижон 

вилоятларига тўғри келади. 

Фарғона водийсида табиий 

ландшафтлар майдонининг 

камлиги ва ўсимликлар қопламида 

дарахт ва бутазорларнинг 

аҳамияти юқорилигини инобатга 

олган ҳолда, мақолада Фарғона 

водийси флорасида табиий ҳолда 

тарқалган Spiraea pilosa Franch. 

(Rosaceae) маҳаллий 

популяцияларини тарқалишини 

хариталаш ва тур иштирокидаги 

ўсимлик жамоаларининг флора 

таркибини таҳлили мазкур 

тадқиқотнинг бош мақсади 

сифатида қабул қилинган. 

Материал ва методлар. 

Тадқиқотнинг объекти 

Фарғона водийси флорасида 

тарқалган S. pilosa. Тадқиқот 

материаллари – ―Ўзбекистон 

Миллий гербарийси‖ ноѐб илмий 

объекти (TASH) фондида 

сақланаѐтган S. pilosa ва 2020 

йилда амалга оширилган мақсадли 

дала тадқиқотлар давомида 

йиғилган гербарий намуналари 

ҳисобланади.      

TASH фондида тукдор 

тобулғининг 134 гербарий 

намуналари мавжуд бўлиб, 

улардан 123 таси Ўзбекистон 

флорасига мансуб. Бироқ, Фарғона 

водийси ҳудудидан тўпланган 

намуналар жуда ҳам кам бўлиб, 

1927–2013 йиллар оралиғида 

терилган 23 намунадан иборат ва 

улар умумий хажмнинг 17.4% 

ташкил этади холос. Уларнинг 

асосий қисми 1949–1966 йилларга 

тўғри келади. Чоп этилган илмий 

манбалар орасида эса О.Н. 

Бондаренко (1956), М.М. 

Арифханова (1967), ва К.Ш. 

Тожибаев (2002) тадқиқотлари 

муҳим аҳамият касб этади (1: 180-

184; 2: 8-9; 7: 7-8). 

Гербарий намуналари йиғилган 

нуқталарнинг географик 

координаталари MAPS.ME (10.0.3) 

ва Google Earth (4.3) дастурларида 

аниқланди. Турнинг мавжуд 

гербарий намуналари терилган 

нуқталар акс этган харита АrcGIS 

(10.3.1) дастуридан фойдаланиб 

яратилди. 

 

Олинган натижалар ва 

уларнинг тахлили.  

S. pilosa Ўрта Осиѐнинг Тиѐн-

Шон (Чу-Или тоғлари, Каратау, 

Қирғиз Олатоғи, Талос, Сусамир 

тоғи, Қоржантоғ, Угом, Писком, 

Чотқол, Фарғона ва Қурама 

тизмалари), Помир-Олой (Олой, 

Туркистон, Ҳисор, Қоратегин, Пѐтр 

1 ва Дарвоз тизмалари) тоғлари 

бўйлаб тарқалган. Одатда якка-

якка ѐки кичик гуруҳлар ҳосил 

қилган ҳолда дарѐ водийларида, 

тошли-шағалли тупроқларда, тошли 

қояларда, баргли ўрмонларда, қуйи 

ва ўрта тоғ минтақасидаги 

ѐнбағирликларда, 1000–2000 м 

баландликгача бўлган худудларда 

учрайди (5: 263; 8: 121).  

Фарғона водийси ўсимликлар 

қопламида S. pilosa тарқалган 

худудлар Қурама тизмасининг 

Чодак ва Чоркесар ҳавзалари, 

Олой тизмасидаги Шоҳимардон 

ҳудудларга тўғри келади ва ўрта 

тоғ минтақасидаги 

ѐнбағирликларда, 1000–1500 м 

баландликгача бўлган худудларда 

учрайди  (1-расм).  

1- расм. Фарғона воийсида 

Spiraea pilosa ўсиш нуқталари. 

 

1957 йилда олима О.Н. 

Бондаренко томонидан олиб 

борилган тадқиқотларда S. pilosa 

Қурама тизмасининг Чодаксой 

ҳавзасида шувоқзор 

формациясининг Аралаш бутали-

бошоқли-ингичкабаргли шувоқзор 

(3: 116-122), А. Я. Бутков ва бошқ. 

(1969) маълумотларига кўра, 

тукдор тобулги таронзор 

формациянинг оқсутали-

тулкиқуйруқли-таронзор 

ассоциация-ларида учраши қайд 

этилган (4: 278-283). 

T. Худойбердиевнинг (1976) 

келтирган маълумотига кўра, 

Фарғона водийсида Олой 

тизмасининг ўрта тоғ минтақаси 

жанубий экпозициясида  

шувоқзор жамоасининг аралаш 

бутали – бошоқли - ингичкабаргли 

шувоқзор, шимолий қисмида 

хапризор жамоасининг 

бозулбангли - ингичкабаргли 

шувоқли - хапризор 

ассоциацияларида аксарият 

ҳолларда Cerasus verrucosa, Rosa 

kokanica S. pilosa, Еphedra 

intermedia билан бирга учраши 

қайд этилган (9: 131).    

К.Ш. Тожибаев томонидан 

(2002) олиб борилган геоботаник 

тадқиқотларда S. pilosa Ғарбий 

Тиѐншоннинг Чодаксой ва 

Чоркесар ҳавзаларида арчазор 

формациясининг Зиркли – 

наъматакли – бетагали қора 

арчазор, Бутали–шеролғинли–қора 

арчазор, Ровочли–бутали–қора 

арчазор, Ҳар хил ўтли–бутали–қора 

арчазор ассоциацияларида 

учраши қайд этилган (7: 7-8). 

2020 йил олиб борилган 

мақсадли тадқиқотлар давомида 

тукдор тобулғи Ғарбий 

Тиѐншоннинг Чодаксой ва 

Чоркесар ҳавзаларида арчазор 

формациясининг Зиркли–

наъматакли–бетагали қора 

арчазор, Ҳар хил ўтли–бутали–қора 

арчазор ассоциацияларида 

учраши кайд этилди. Шунигдек 

Олой тизмасининг Шоҳимардон 

ҳудудида тоғ ѐнбағирликдаги 

тошли қоялар ѐриқларида якка-

якка ҳолда учраши қайд этилди [2-

расм].  

2-расм. Шоҳимардон. Ёрдон 

қишлоғи 09.08.2021 йил. 

Чодаксой ҳавзаси флорасида 

S. pilosa учраши қайд этилган 

жамоаларининг флора таркибини 

таҳлилига кўра етакчи оила 

Poaceae        (10 туркум, 14 тур) 

ҳисобланади. Дастлабки 9 

оилаларда ўсимлик жамолардаги 

турлар таркибининг 65.5 % (45 

туркум, 60 тур) жамланган. 

Етакчи оилалар (Poaceae, 

Asteraceae, Rosaceae, Lamiaceae) 

кетма-кетлиги юқорида қайд 

этилган ўсимлик жамоларида 

учрайдиган туркум ва турлар сони 

бўйича келтирилган (1-жадвал). 

Чодаксой ҳавзаси флорасида Spiraea pilosa учраши қайд 

этилган жамоалардаги етакчи оилаларнинг спектри 

1-жадвал. 

№ Оилалар 
сони 

% 
туркум тур 

1 Poaceae 10 14 14,4 

2 Asteraceae 7 12 12,3 

3 Rosaceae 6 11 11,3 

4 Lamiaceae 7 8 8,2 

5 Fabaceae 4 4 4,1 

6 Apiaceae 3 4 4,1 

7 Polygonaceae 3 4 4,1 

8 Caryophyllaceae 2 4 4,1 

9 Brassicaceae 3 3 3 

Жами 45 60 65.6 

 

Хулоса ўрнида шуни айтиш 

мумкинки, Фарғона водийси 

флорасида тукдор тобулғининг 

маҳаллий популяциялари Ғарбий 

Тиѐншоннинг Чодаксой, Чоркесар 

ҳавзаларида ва Олой тизмасининг 

Шоҳимардон ҳудудида тарқалган. 

Тур иштирокидаги ўсимлик 

жамоаларининг флора таркибини 

таҳлилига кўра Poaceae оиласи 

етакчи ўринни эгаллайди. Олиб 

борилган мақсадли дала 

тадқиқотлари давомида янги 

гербарий намунлари тайѐрланиши 

натижасида ушбу турнинг 

замонавий ареаллари ва экологик 

маконларини тўлиқ тасвирлаш 

имконини беради. 

